
Ed. 26. Frumvarp tillaga [26. mál]
um fjármálaráðstafanir til verndar lífskjörum.

(Lagt fyrir Alþingi á 106. löggjafarþingi 1983.)

1. gr.
Frá reiknuðum tekjuskatti skv. 67. gr. laga nr. 75/1981, um tekjuskatt og eignarskatt,

álögðum á árinu 1983 á tekjur ársins 1982 skal, auk persónuafsláttar skv. 68. gr. sömu laga,
draga sérstakan persónuafslátt er nemi 1400 kr. fyrir hvern mann er um ræðir í 1. mgr. 67.
gr. laganna.

Um ráðstöfun þess hluta sérstaks persónuafsláttar, er ekki nýtist til lækkunar
reiknuðum skatti, fer eftir ákvæðum 2. mgr. 68. gr. laga nr. 75/1981.

Enn fremur skal, auk barnabóta skv. 69. gr. sömu laga, greiða á gjaldárinu 1983
sérstakar barnabætur fyrir þau börn, er um ræðir í þeirri grein og yngri eru en 7 ára í lok
tekjuársins, er nemi 3000 fyrir hvert barn. Um ráðstöfnu þessa barnabótaauka fer eftir
ákvæðum 69. gr.

2. gr.
Bætur lífeyristrygginga skv. lögum nr. 67/1971, með áorðnum breytingum, svo og

greiðslur skv. 73. gr. laganna skulu hækka um 8% hinn 1. júní 1983 og þær bætur um 4%
hinn 1. október 1983. Þessar breytingar koma í stað breytinga skv. 79. gr. sömu laga.

Hinn 1. júní 1983 skal þó fjárhæð uppbótar á lífeyri, tekjutryggingar skv. 1. mgr. 19. gr.
laga nr. 67/1971, með áorðnum breytingum, svo og heimilisuppbótar skv. 2. mgr. 19. gr.
greindra laga, hækka um 5% umfram það sem segir í 1. mgr. þessarar greinar. Enn fremur
skal hinn 1. júlí 1983 fjárhæð mæðralauna skv. 15. gr. laga nr. 67/1971, með áorðnum
breytingum, hækka umfram það sem segir í 1. mgr. þessarar greinar sem hér segir:

Með einu barni um 100%.
Með tveimur börnum og fleiri um 30%.

3. gr.
Ríkisstjórninni er heimilt að verja allt að 150 milljónum króna umfram fjárveitingar á

fjárlögum fyrir árið 1983 til jöfnunar og lækkunar hitunarkostnaðar íbúðarhúsnæðis á því
ári. Fjármálaráðherra setur reglur um framkvæmd þessa ákvæðis.



4. gr.
Á árinu 1983 er fjármálaráðherra heimilt að lækka ríkisútgjöld frá því, sem ákveðið er í

fjárlögum fyrir árið 1983, um allt að 300 milljónum króna.

5. gr.
Lög þessi öðlast þegar gildi.

Athugasemdir við lagafrumvarp þetta.
Um frumvarp þetta, sem lagt er fyrir Alþingi samkvæmt 28. gr. stjórnarskrárinnar,

vísast til fylgiskjals hér á eftir.

Fylgiskjal.

BRÁÐABIRGÐALÖG
um fjármálaráðstafanir til verndar lífskjörum.

FORSETI íSLANDS

gjörir kunnugt: Fjármálaráðherra hefur tjáð mér að í stjórnarsáttmála flokkanna, sem nú
hafa myndað ríkisstjórn, séu ákveðnar víðtækar efnahagsráðstafanir er brýna nauðsyn
beri til að hrinda í framkvæmd þegar í stað til þess að draga úr verðbólgu, tryggja
atvinnuöryggi og treysta stöðu þjóðarbúsins út á við og vernda hag þeirra sem við
lökust kjör búa; þar á meðal séu ráðstafanir til að hækka barnabætur og bætur
almannatrygginga, að lækka tekjuskatt með auknum persónuafslætti og til að jafna
húshitunarkostnað .

Fyrir því eru hér með sett bráðabirgðalög samkvæmt 28. grein stjórnarskrárinnar
á þessa leið: 1. gr.
Frá reiknuðum tekjuskatti skv. 67. gr. laga nr. 75/1981, um tekjuskatt og eignarskatt,

álögðum á árinu 1983 á tekjur ársins 1982 skal, auk persónuafsláttar skv. 68. gr. sömu laga,
draga sérstakan persónuafslátt er nemi 1400 kr. fyrir hvern mann er um ræðir í 1. mgr. 67.
gr. laganna.

Um ráðstöfun þess hluta sérstaks persónuafsláttar, er ekki nýtist til lækkunar
reiknuðum skatti, fer eftir ákvæðum 2. mgr. 68. gr. laga nr. 75/1981.

Enn fremur skal, auk barnabóta skv. 69. gr. sömu laga, greiða á gjaldárinu 1983
sérstakar barnabætur fyrir þau börn, er um ræðir í þeirri grein og yngri eru en 7 ára í lok
tekjuársins, er nemi 3000 fyrir hvert barn. Um ráðstöfun þessa barnabótaauka fer eftir
ákvæðum 69. gr.

2. gr.
Bætur lífeyristrygginga skv. lögum nr. 67/1971, með áorðnum breytingum, svo og

greiðslur skv. 73. gr. laganna skulu hækka um 8% hinn 1. júní 1983 og þær bætur um 4%
hinn 1. október 1983. Þessar breytingar koma í stað breytinga skv. 79. gr. sömu laga.

Hinn 1. júní 1983 skal þó fjárhæð uppbótar á lífeyri, tekjutryggingar skv. 1. mgr. 19. gr.
laga nr. 67/1971, með áorðnum breytingum, svo og heimilisuppbótar skv. 2. mgr. 19. gr.
greindra laga, hækka um 5% umfram það sem segir í 1. mgr. þessarar greinar. Enn fremur
skal hinn 1. júní 1983 fjárhæð mæðralauna skv. 15. gr. laga nr. 67/1971, með áorðnum
breytingum, hækka umfram það sem segir í 1. mgr. þessarar greinar sem hér segir:

Með einu barni um 100%.
Með tveimur börnum og fleiri um 30%.



3. gr.
Ríkisstjórninni er heimilt að verja allt að 150 milljónum króna umfram fjárveitingar á

fjárlögum fyrir árið 1983 til jöfnunar og lækkunar hitunarkostnaðar íbúðarhúsnæðis á því
ári. Fjármálaráðherra setur reglur um framkvæmd þessa ákvæðis.

4. gr.
Á árinu 1983 er fjármálaráðherra heimilt að lækka ríkisútgjöld frá því, sem ákveðið er í

fjárlögum fyrir árið 1983, um allt að 300 milljónum króna.

5. gr.
Lög þessi öðlast þegar gildi.

Gjört að Bessastöðum, 27. maí 1983.

Vigdís Finnbogadóttir.
(L. S.) Albert Guðmundsson.


